
SEGUNDO  MERCADILLO  SOLIDARIO 
NO  CEIP  RAQUEL  CAMACHO. 

 
 Neste curso 2.013-14 o alumnado do terceiro ciclo de educación 
primaria organizou o segundo mercadillo solidario no colexio. Recordar que 
esta causa solidaria, que implicou a toda a comunidade educativa, ía destinada 
a recoller fondos para a construcción  dun pozo en Guinea-Bissau, a través da 
ONG coruñesa “Miradas al Mundo”. 
 Os días 25, 26 e 27 de febreiro foi pasando polo ximnasio do centro todo 
o alumnado para facer as súas compras máis solidarias. Recaudamos en total 
nestes dous cursos  1.572,60 €. 
 María, da ONG coruñesa “Miradas al Mundo” informounos xa do seu 
destino: a aldea de Priams, en Guinea-Bissau, onde viven uns 900 veciños que 
teñen unha cooperativa cunha horta comunitaria. Teñen un so pozo que na 
época seca queda sen auga, polo que necesitan outro pozo para sacar adiante 
ese proxecto no que participan homes, mulleres e nenos e que lles proporciona 
alimento. 
 Recibimos con moita ilusión esta nova, xa que o noso esforzo se ve 
recompensado ao pensar sobre todo nos nen@s desa aldea. 
 

MOITÍSIMAS GRAZAS A TOD@S!! 
 

                                                               
 

                                                                                 
  











 

 

 



 

 

 















A MIÑA SAÍDA PREFERIDA. 
 
Polos alumn@s de 6º B. 

 
 
 “A saída que máis me gustou foi a da semana pasada ao 
Museo Nacional de Ciencia e Tecnoloxía (MUNCYT). 
 Ese día non tivemos clase, saímos as 9:30 e fomos 
camiñando todos os nen@s de sexto coas mestras Ángeles e Mª 
Carmen. Non tivemos que andar moito, pero foi moi divertido ir e 
volver todos xuntos. 
 Ao chegar ao museo leváronnos a ver a cabina do avión 
máis grande do mundo. Era enorme… 
 Despois camiñamos ata unha sala onde nos ensinaron como 
se facían os debuxos animados, con moitos debuxos que poñían 
en movemento. 
 A continuación presentáronnos a dous robots que falaban…” 
 

Carolina Pereiro Ferro. 
 

 
 “A miña saída favorita foi un taller de Repsol, xogando con 

polímeros, na Domus. 
 Fomos en autobús ata alí e tivemos que subir unha costa 
para chegar á porta de entrada. Unha vez dentro  acompañáronnos 
ata o laboratorio. 
 Xa todos dentro e sentados, tivemos que poñer unha bata e 
uns guantes para experimentar cos polímeros. 
 Unha rapaza explicounos todo sobre o petróleo e os seus 
derivados… 
 Rematamos o taller facendo unha masa, que parecía un 
chicle, de cores distintas, xa que cada mesa de traballo tiña un 
colorante diferente… 
 Foi moi divertido!” 
 

Brenda Ferrer Alvarellos. 

 































DESPEDIDA DO COLEXIO. 
 

Polos alumn@s de 6º B. 
 

 “Estiven 8 anos neste colexio. Fixen moitos amig@s e 
paseino moi ben. Loxixamente houbo algún pique entre nós 
xogando ao fútbol, pero o intentamos solucionar 
deportivamente…” 

Alberto. 
 
 

 “Durante os anos que pasei aquí houbo moitas actividades, 
xa fosen extraescolares ou non, nas que o pasei moi ben rodeada 
dos meus profes, compañeiros e amigos… En especial gustábame 
moito o Antroido, sobre todo estos dous últimos cursos nos que 
alumnos e profesores nos manchamos de fariña ou carbón… 

Aínda que non todo foi diversión, tamén tiñamos que 
atender aos profes, facer os deberes e estudar moito para pasar de 
curso. Vou estrañar ao profesorado e este centro, que espero 
visitar moitas veces.” 

Elena. 
 
 

 “…Este ano remato no cole e dame pena ter que cambiar de 
profesores e de amigos. Tamén me asusta pasar ao instituto 
porque todo o mundo di que é moi difícil…” 

Carol. 
 
 

 “Estes anos no colexio foron os mellores. Deume tempo a 
estudar, xogar, falar, cantar, rir, enfadarme,…, a todo! … 
 Portádevos ben e procurade que sobre todo aos nenos novos 
lles sexa máis fácil adaptarse ao cole… Prometédeme que o 
faredes! 

Bicos moi grandes a tod@s”. 
Gissela. 

 
  

 
 



AGRADECEMENTO E LEMBRANZAS 

Este ano a nosa lembranza ten moito peso nesta revista, xa que 

EVA COLLAZO foi a impulsora da realización da mesma. Persoa 

comprometida coa nosa lingua e a nosa cultura, cos alumn@s, cos 

compañeir@s, persoa que nos agasallaba cada mañá cun sorriso, chea 

de ledicia e paz. 

 A comunidade educativa do CEIP Raquel Camacho deséxache 

que leves unha vida moi xubilosa nesta nova andaina. 

